
ASOSIDA PEDAGOG SHAXSINI 
TARBIYALASH: NAZARIYA VA 
AMALIYOT UYG‘UNLIGI

Qodirova Mavluda Maxodir qizi
UBS Maktabgacha va maktab ta’limi fakulteti o‘qituvchisi

Annotatsiya: Mazkur maqolada bo‘lajak pedagog shaxsini badiiy-tarixiy meros asosida tarbiyalashning nazariy va meto
dologik asoslari tahlil qilinadi. Tadqiqotda Sharq mumtoz mutafakkirlari hamda milliy adabiy manbalarning insonparvarlik, 
adolat, mas’uliyat, jasorat va sadoqat kabi axloqiy hamda shaxsiy fazilatlarni shakllantirishdagi o‘rni yoritilgan. Izlanishda 
oliy ta’lim jarayonida nazariya va amaliyot uyg‘unligini ta’minlovchi integrativ pedagogik model taklif etiladi. Shuningdek, 
kasbiy kompetensiyalarni rivojlantirishda interfaol metodlar va qadriyatlarga asoslangan yondashuvlarning samaradorligi 
asoslab beriladi.

Kalit so‘zlar: pedagog shaxsi, badiiy-tarixiy meros, axloqiy tarbiya, innovatsion yondashuv, kompetensiya, qadriyatlarga 
asoslangan ta’lim.
Abstract: This article analyzes the theoretical and methodological foundations of educating the personality of future 
teachers based on artistic and historical heritage. The study highlights the role of classical Eastern thinkers and national 
literary sources in shaping moral and personal qualities such as humanism, justice, responsibility, courage, and loyalty. 
The research proposes an integrative pedagogical model that ensures harmony between theory and practice in higher 
education. The effectiveness of interactive methods and value-based approaches in the development of professional 
competencies is substantiated.

Key words: teacher personality, artistic and historical heritage, moral education, innovative approach, competency, val-
ue-based education.
Аннотация: В статье анализируются теоретические и методологические основы формирования личности буду-
щего педагога на основе художественно-исторического наследия. В исследовании раскрывается роль классиче-
ских восточных мыслителей и национальных литературных источников в формировании нравственных и лич-
ностных качеств, таких как гуманизм, справедливость, ответственность, мужество и преданность. Предлагается 
интегративная педагогическая модель, обеспечивающая гармонию теории и практики в системе высшего образо-
вания. Обосновывается эффективность интерактивных методов и ценностно ориентированных подходов в раз-
витии профессиональных компетенций.

Ключевые слова: личность педагога, художественно-историческое наследие, нравственное воспитание, иннова-
ционный подход, компетентность, ценностно ориентированное образование.

KIRISH
Zamonaviy ta’lim tizimi pedagog shaxsiga yangi va murakkab talablarni qo‘ymoqda. Globallashuv jara

yonlari, axborot texnologiyalarining jadal rivojlanishi hamda jamiyat hayotidagi ijtimoiy-iqtisodiy o‘zgarishlar 
ta’lim mazmuni va shakllarini tubdan yangilashni taqozo etmoqda. Bunday sharoitda o‘qituvchi nafaqat bilim 
beruvchi, balki ma’naviy yetuk, ijtimoiy mas’uliyatli, axloqan barkamol, mustaqil fikrlovchi hamda innovatsion 
yondashuvlarni amaliyotga tatbiq eta oladigan shaxs bo‘lishi lozim. Chunki pedagogning shaxsiy fazilatlari, 
dunyoqarashi va kasbiy kompetensiyalari ta’lim-tarbiya jarayonining samaradorligiga bevosita ta’sir ko‘rsa-
tadi.Shu sababli pedagog kadrlarni tayyorlash jarayonida milliy badiiy-tarixiy merosdan samarali foydalanish 
dolzarb masalalardan biri hisoblanadi.

Milliy meros xalqning asrlar davomida shakllangan ma’naviy qadriyatlari, axloqiy mezonlari, estetik qarash-
lari va tarbiyaviy tajribasini o‘zida mujassam etadi. Ayniqsa, buyuk mutafakkirlar, adiblar va allomalar tomonidan 
yaratilgan asarlar pedagog shaxsida yuksak insoniy fazilatlarni shakllantirishda muhim manba bo‘lib xizmat 
qiladi. Ular orqali bo‘lajak o‘qituvchilarda vatanparvarlik, insonparvarlik, adolatparvarlik, fidoyilik, mas’uliyat va 
kasbiy burchga sadoqat kabi sifatlarni rivojlantirish mumkin. Bundan tashqari, milliy badiiy-tarixiy merosdan 



AKTABGACHA VA
AKTAB TA’LIMI

113

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е

2026-yil, fevral, 2(2)-son

foydalanish pedagoglarni tayyorlash jarayonida uzviylik va vorisiylik tamoyillarini ta’minlaydi. Bu esa yosh 
avlodni tarbiyalashda milliy o‘zlikni anglash, tarixiy xotirani saqlash va umuminsoniy qadriyatlar bilan uyg‘un-
likda rivojlantirish imkonini beradi. Shunday ekan, pedagogik ta’lim tizimida milliy meros asosida ma’naviy-
axloqiy tarbiyani kuchaytirish, nazariy bilimlar bilan bir qatorda qadriyatlar tizimini ham singdirish zamon talabi 
sifatida namoyon bo‘lmoqda.

MAVZUGA OID ADABIYOTLAR SHARHI
Sharq mutafakkirlari asarlarida komil inson g‘oyasi markaziy o‘rinni egallaydi. Forobiy (1993) “Fozil odamlar 

shahri” asarida fazilatli jamiyatning asosi – fazilatli inson ekanligini ta’kidlaydi. Yusuf Xos Hojib (1983) esa 
adolat va aqlni inson kamolotining poydevori sifatida ko‘rsatadi.

Tadqiqotning maqsadi – badiiy-tarixiy meros asosida pedagog shaxsini tarbiyalashning nazariy asoslarini 
ochib berish va uni amaliyotga integratsiya qilish mexanizmlarini ishlab chiqishdan iborat. Nazariy tahlil olib 
borishda Sharq mutafakkirlari asarlari, zamonaviy pedagogik nazariyalar, komparativ tahlil asosida milliy va 
zamonaviy pedagogik yondashuvlarni solishtirish, model yaratish metodi, aksiologik yondashuv, pedagogik 
kuzatuv va tajriba elementlariga tayanildi. Nazariy manbalar sifatida Forobiy, Yusuf Xos Hojib, Alisher Navoiy, 
Andreyev, Babanskiy, Krayevskiy kabi olimlarning ishlari o‘rganildi. 

TADQIQOT METODOLOGIYASI
Pedagog shaxsining nazariy modeli quyidagi tarkibiy qismlardan iborat ekanligi aniqlandi:

•	 kognitiv komponent – kasbiy bilimlar;

•	 aksiologik komponent – qadriyatlar tizimi;

•	 emotsional-irodaviy komponent – mas’uliyat, sabr-toqat;

•	 refleksiv komponent – o‘z faoliyatini baholash qobiliyati.

Badiiy-tarixiy meros ushbu komponentlarning barchasiga ta’sir ko‘rsatadi. Badiiy-tarixiy merosning peda-
gogik imkoniyatlari quyidagilardan iborat: axloqiy qadriyatlarni shakllantirish uchun “Qutadg‘u bilig” asarida 
adolat va donishmandlik davlat boshqaruvi mezoni sifatida talqin qilingan g‘oyalar pedagog shaxsida adolatpar-
varlik sifatini shakllantirishga xizmat qiladi; milliy o‘zlikni anglash orqali “Devonu lug‘otit turk” milliy identifikatsi-
yani mustahkamlaydi, bu esa pedagogning fuqarolik pozitsiyasini rivojlantiradi; insonparvarlik g‘oyasi asosida 
Alisher Navoiyning “Mahbub ul-qulub” asarida insonparvarlik va saxovat ulug‘lanadi, bu fazilatlar zamonaviy 
pedagog faoliyatida muhim ahamiyatga ega.

TAHLIL VA NATIJALAR
Amaliy integratsiya mexanizmlariga tayangan holda olib borilgan tajriba jarayonida quyidagi metodlar 

samarali ekanligi aniqlandi: muammoli vaziyat yaratish, debat va munozara, keys-stadi usuli, refleksiv esse 
yozish, integrativ seminar mashg‘ulotlari. Ta’lim jarayonida bo‘lajak pedagoglarning shaxsiy sifatlarini rivojlan-
tirish maqsadida bir qator interfaol va innovatsion metodlardan samarali foydalanish muhim ahamiyat kasb 
etadi. Jumladan, muammoli vaziyat yaratish usuli orqali talabalarga real yoki shartli pedagogik holatlar taqdim 
etilib, ularni mustaqil fikrlash, tahlil qilish va asosli qaror qabul qilishga yo‘naltirish mumkin. Bunday vaziyatlar 
pedagogik jarayonda uchrashi mumkin bo‘lgan axloqiy, ijtimoiy yoki kasbiy muammolarni qamrab oladi va tala-
balarda mas’uliyat hamda refleksiv tafakkurni shakllantiradi. Debat va munozara metodlari esa talabalarning 
o‘z pozitsiyasini dalillar asosida himoya qilish, muqobil fikrlarni hurmat qilish va muloqot madaniyatini rivojlan-
tirishga xizmat qiladi. Ayniqsa, badiiy-tarixiy asarlar qahramonlarining xatti-harakatlarini tahlil qilish jarayonida 
munozara tashkil etish shaxsiy qadriyatlarning shakllanishiga ijobiy ta’sir ko‘rsatadi. 

Keys-stadi (case-study) usuli pedagogik vaziyatlarni kompleks tahlil qilishga asoslanadi. Unda talabalar 
muayyan real yoki modellashtirilgan holatni o‘rganib, muammoning sabab va oqibatlarini aniqlaydi hamda 
amaliy yechimlar ishlab chiqadi. Bu usul kasbiy kompetensiyalarni rivojlantirish bilan birga tashabbuskorlik va 
ijodkorlikni ham qo‘llab-quvvatlaydi. Refleksiv esse yozish talabaning o‘z ichki dunyosi, qarashlari va kasbiy 
pozitsiyasini anglashiga yordam beradi. Badiiy asardan olingan saboq yoki muhokama qilingan pedagogik 
vaziyat yuzasidan yozilgan esse shaxsiy xulosalar chiqarish, o‘z-o‘zini baholash va qadriyatlarni ongli ravishda 
qabul qilish jarayonini kuchaytiradi. Shuningdek, integrativ seminar mashg‘ulotlari turli fanlar – pedagogika, 
psixologiya, adabiyot va tarix – mazmunini o‘zaro uyg‘unlashtirish asosida tashkil etiladi. Bunday yondashuv 
talabalarda bilimlarning tizimliligi va yaxlitligini ta’minlab, nazariya va amaliyot o‘rtasidagi bog‘liqlikni mustah-
kamlaydi. Mazkur metodlarning kompleks qo‘llanilishi natijasida bo‘lajak pedagoglarda mustaqil fikrlash, 

mas’uliyat, vijdonlilik, sadoqat kabi sifatlarning rivojlanishi kuzatilganligini ko‘rish mumkin. Tadqiqot natijalari 
shuni ko‘rsatdiki, ular Andreyev va Babanskiy tomonidan ilgari surilgan shaxsga yo‘naltirilgan ta’lim konsepsi-
yasi bilan uyg‘unlikda ekan. 

Badiiy-tarixiy merosdan foydalanish shaxsiy sifatlarni shakllantirishda quyidagi ustunliklarga ega: qadri-
yatlarni ichki ehtiyojga aylantiradi, emotsional ta’sir kuchiga ega, refleksiv tafakkurni rivojlantiradi, kasbiy 
identifikatsiyani mustahkamlaydi. Shu bilan birga, metodik ta’minot yetarli bo‘lmasa, samaradorlik pasayishi 
mumkin. Badiiy-tarixiy meros pedagog shaxsini tarbiyalashning kuchli ma’naviy manbai hisoblanadi. Nazariya 
va amaliyot uyg‘unligi interfaol metodlar, aksiologik yondashuv va refleksiv faoliyat orqali ta’minlanadi.

1-jadval: Pedagog shaxsini kompleks rivojlantirish modeli

Model komponentlari Mazmuni Amalga oshirish shakllari Kutilayotgan natija

Motivatsion-komponent

Kasbiy qiziqish, pedagogik 
faoliyatga ichki ehtiyoj 
va ijtimoiy mas’uliyatni 
shakllantirish.

Badiiy-tarixiy asarlarni 
tahlil qilish, motivatsion 
treninglar, munozaralar.

Kasbga sadoqatli va 
mas’uliyatli pedagog 
shaxsining shakllanishi.

Kognitiv-komponent Pedagogik, psixologik va 
ma’naviy bilimlarni egallash.

Ma’ruza, seminar, mustaqil 
ta’lim, keys-stadi usuli.

Nazariy bilimlarga ega, tahlil 
qila oladigan mutaxassis.

Aksiologik-komponent
Insonparvarlik, vijdonlilik, 
mardlik, sadoqat kabi shaxsiy 
fazilatlarni rivojlantirish.

Asar qahramonlari obrazini 
tahlil qilish, refleksiya 
mashg‘ulotlari.

Yuksak ma’naviy-axloqiy 
fazilatlarga ega pedagog.

Faoliyatli-komponent
Nazariy bilimlarni amaliyotda 
qo‘llash ko‘nikmalarini 
shakllantirish.

Pedagogik amaliyot, 
rolli o‘yinlar, innovatsion 
metodlar.

Kasbiy kompetensiyalarga 
ega, samarali faoliyat yurita 
oladigan pedagog.

Refleksiv-komponent
O‘z faoliyatini tahlil qilish va 
takomillashtirish qobiliyatini 
rivojlantirish.

O‘z-o‘zini baholash, 
portfoliolar, muhokama va 
tahlil.

O‘z ustida ishlaydigan, 
doimiy rivojlanishga intiluvchi 
pedagog.

Taklif etilgan model pedagog shaxsini kompleks rivojlantirishga xizmat qiladi hamda oliy ta’lim tizimida 
samarali qo‘llanilishi mumkin.

XULOSA
Badiiy-tarixiy meros asosida pedagog shaxsini tarbiyalash nazariya va amaliyotning uzviy uyg‘unligini 

taqozo etadigan murakkab hamda ko‘p qirrali jarayondir. Milliy va jahon madaniy merosida mujassam bo‘lgan 
axloqiy-ruhiy qadriyatlar, ma’rifiy g‘oyalar hamda insonparvarlik tamoyillari pedagog shaxsining kasbiy kompe-
tentligi, ma’naviy yetukligi va ijtimoiy mas’uliyatini shakllantirishda mustahkam metodologik asos bo‘lib xizmat 
qiladi. Badiiy asarlar, tarixiy manbalar va ma’naviy meros namunalarini ta’lim jarayoniga integratsiya qilish 
orqali bo‘lajak pedagoglarda refleksiv tafakkur, axloqiy pozitsiya, estetik did va madaniy identifikatsiya rivojla-
nadi. Nazariy yondashuvlar pedagogik qadriyatlar tizimini ilmiy jihatdan asoslab bersa, amaliy faoliyat ushbu 
qadriyatlarni real ta’lim muhitida qo‘llash, tahlil qilish va mustahkamlash imkonini yaratadi. Shu bois, badi-
iy-tarixiy merosga tayangan holda pedagog shaxsini tarbiyalash modeli uzluksiz kasbiy rivojlanish, innovatsion 
pedagogik texnologiyalar hamda milliy-ma’naviy qadriyatlar sinteziga asoslangan holda tashkil etilgandagina 
samarali natija beradi. Natijada, jamiyat taraqqiyotiga mas’ul, ma’naviy barkamol va kasbiy jihatdan kompetent 
pedagog shaxsini shakllantirish imkoniyati kengayadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

